
ப்³ராஹ்மணை: க்ரு’தம் நர்மதா³ஸ்தோத்ரம்

தத: கேசித்ஸ்துவந்த்யந்யே ஜய தே³வி நமோऽஸ்து தே ॥ 24॥
நமோऽஸ்து தே ஸித்³த⁴க³ணைர்நிஷேவிதே நமோऽஸ்து தே ஸர்வபவித்ரமங்க³ளே ।
நமோऽஸ்து தே விப்ரஸஹஸ்ரஸேவிதே நமோऽஸ்து ருத்³ராங்க³ஸமுத்³ப⁴வே வரே ॥
25॥
நமோऽஸ்து தே ஸர்வபவித்ரபாவநே நமோऽஸ்து தே தே³வி வரப்ரதே³ ஶிவே ।
நமாமி தே ஶீதஜலே ஸுக²ப்ரதே³ஸரித்³வரே பாபஹரே விசித்ரிதே ॥ 26॥
அநேகபூ⁴தௌக⁴ஸுஸேவிதாங்கே³ க³ந்த⁴ர்வயக்ஷோரக³பாவிதாங்கே³ ।
மஹாக³ஜௌகை⁴ர்மஹிஷைர்வராஹைராபீயஸே தோயமஹோர்மிமாலே ॥ 27॥
நமாமி தே ஸர்வவரே ஸுக²ப்ரதே³ விமோசயாஸ்மாநக⁴பாஶப³த்³தா⁴ந் ॥ 28॥
ப்⁴ரமந்தி தாவந்நரகேஷு மர்த்யா யாவத்தவாம்போ⁴ ந ஹி ஸம்ஶ்ரயந்தி ।
ஸ்ப்ரு’ஷ்டம் கரைஶ்சந்த்³ரமஸோ ரவேஶ்சேத்தத்³தே³வி த³த்³யாத்பரமம் பத³ம் து ॥
29॥
அநேகஸம்ஸாரப⁴யார்தி³தாநாம் பாபைரநேகைரபி⁴வேஷ்டிதாநாம் ।
க³திஸ்த்வமம்போ⁴ஜஸமாநவக்த்ரே த்³வந்த்³வைரநேகைரபி⁴ஸம்வ்ரு’தாநாம் ॥ 30॥
நத்³யஶ்ச பூதா விமலா ப⁴வந்தி த்வாம் தே³வி ஸம்ப்ராப்ய ந ஸம்ஶயோऽத்ர ।
து:³கா²துராணாமப⁴யம் த³தா³ஸி ஶிஷ்டைரநேகைரபி⁴பூஜிதாஸி ॥ 31॥
விண்மூத்ரதே³ஹாஶ்ச நிமக்³நதே³ஹா ப்⁴ரமந்தி தாவந்நரகேஷு மர்த்யா: ।
மஹாப³லத்⁴வஸ்ததரங்க³ப⁴ங்க³ம் ஜலம் ந யாவத்தவ ஸம்ஸ்ப்ரு’ஶந்தி ॥ 32॥
ம்லேச்சா:² புலிந்தா³ஸ்த்வத² யாதுதா⁴நா: பிப³ந்தி யேऽம்ப⁴ஸ்தவ தே³வி புண்யம் ।
தேऽபி ப்ரமுச்யந்தி ப⁴யாச்ச கோ⁴ராத்கிமத்ர விப்ரா ப⁴வபாஶபீ⁴தா:॥ 33॥
ஸராம்ஸி நத்³ய:க்ஷயமப்⁴யுபேதா கோ⁴ரே யுகே³ऽஸ்மிந்கலிநாவஸ்ரு’ஷ்டே ।
த்வம் ப்⁴ராஜஸே தே³வி ஜலௌக⁴பூர்ணா தி³வீவ நக்ஷத்ரபதே² ச க³ங்கா³॥ 34॥
தவ ப்ராஸாதா³த்³வரதே³ விஶிஷ்டே காலம் யதே²மம் பரிபாலயித்வா ।

யாஸ்யாம மோக்ஷம் தவஸுப்ரஸாதா³த்³வயம் யதா²த்வம் குரு ந: ப்ரஸாத³ம் ॥ 35॥
த்வாமாஶ்ரிதா யே ஶரணம் க³தாஶ்ச க³திஸ்த்வமம்பே³வ பிதேவ புத்ராந் ।
த்வத்பாலிதா யாவதி³மம் ஸுகோ⁴ரம் காலம் த்வநாவ்ரு’ஷ்டிஹதம்க்ஷிபாம:॥ 36॥
இதி ஶ்ரீஸ்கந்த³புராணே ஆவந்த்யக²ண்டே³ ரேவாக²ண்டே³ ஷஷ்டிதமா-
த்⁴யாயாந்தர்க³தம்

ப்³ராஹ்மணை: க்ரு’தம் நர்மதா³ஸ்தோத்ரம் ஸமாப்தம் ।
ஸ்கந்த³புராண ।ஆவந்த்யக²ண்ட³ । ரேவாக²ண்ட³ । அத்⁴யாய 60/24-36; 38-41॥

